
Дунё коронавирус пандемиясидан тўла-
тўкис қутулолмай туриб, яна янги юқумли 
хасталик пайдо бўлди. У қандай касаллик? 
Аломатлари нималардан иборат? Мутахас-
сис шифокорлар маълумоти бўйича маймун 
чечаги ҳақида тўхталиб ўтамиз.  

Маймун чечаги – табиий ўчоқли, ўткир юқум- 
ли зооноз касаллик бўлиб, одамлар ва ҳай-
вонларда камдан-кам ҳолатларда учрайди. 
Поксвируслар оиласига мансуб вируслар 
келтириб чиқарадиган хасталик. Қўзғатувчи 
морфологияси, антигенлик ва културал хусуси-
ятлари табиий чечак (натурал оспа) вирусига 
яқин.

Унинг манбаи маймунлар бўлиб, касаллик 
улар билан бевосита яқиндан мулоқотда 

нги ўқув йили бошла-
нишига ҳам оз фурсат қолди. Айни 
кунларда мактабларда таълим жара-
ёнларига тайёргарлик ишлари олиб 
борилмоқда. 

Учкўприк туманида жорий йилда 
давлат дастури доирасида мавжуд 59 
та умумтаълим мактабларининг 4 таси 
реконструкция қилинди. Ижтимоий 
ишлаб чиқариш ва инфратузилмани 
ривожлантириш дастурига кўра эса 1, 
19, 40, 50-умумтаълим мактабларида 
мукаммал таъмирлаш ишлари олиб 
борилди.

"Ташаббусли бюджет" лойиҳасининг 
биринчи босқичида ғолиб бўлган 
10-мактабда синф хоналарининг поли 
янгиланди, ўқув биноси таъмирла-
ниб, дераза ромлари алмаштирилди. 
24-мактабнинг икки қаватли ўқув би-

носи том қисми таъмирланди, 36-мак-
табнинг ички фасад қисми янгиланди. 
Бошқа таълим муассасаларида ҳам 
2024-2025 ўқув йилига тайёргарлик 
кўриш борасида қисман таъмирлаш 
ишлари бажарилди.

“Бекобод” маҳалла фуқаролар йиғи-
ни ҳудудида жойлашган 20-умумтаъ-
лим мактаби 820 ўринга эга. Бу таълим 
масканида 1556 нафар ўқувчи икки 
сменада таълим олади. Янги ўқув йили 
учун мавжуд биноларнинг иссиқлик 
тизими тўлиқ таъмирдан чиқарилди. 
Шундай бўлса-да, бажарилиши зарур 
бўлган ишлар жуда кўп. Айниқса, синф 
хоналари сонини кўпайтириш ҳамон 
долзарб масала бўлиб турибди. 

“Longyuan power group” компанияси Хитой-
нинг шамол ва қуёш электр станцияларининг 
йирик операторидир. Компания шамол, қуёш, 
геотермал, сув оқими, газ, кўмир ва биомас-
са электр станцияларини лойиҳалаштиради, 
қуради, иш жараёнини биргаликда бошқаради. 
Шунингдек, тармоқ компаниялари ва бошқа 
истеъмолчиларга электр энергиясини со-
тади, энергия ускуналари ва кўмир савдоси, 
консалтинг хизматларини кўрсатади. Электр 
станциялари, шамол турбиналари ва бошқа 
ускуналарни таъмирлаш ҳамда техник хиз-
мат кўрсатишда кўмаклашади. Шамол электр 

станцияси мутахассислари малакасини ошириш 
ҳамда қурилмаларни синовдан ўтказиб бориш 
амалиётини ташкил этади.

Шу ҳафтада вилоят ҳокими Хайрулло Бозоров 
кенг тармоқли компания вакилларини қабул 
қилди. Ўзаро мулоқот чоғида Хитой компа-
нияси томонидан вилоятимизда энергетика 
соҳасидаги йирик лойиҳаларга инвестиция 
киритиш масалалари муҳокама қилинди.

Ўзаро ҳамкорлик доирасида ҳудудларда 
ихчам подстанциялар қуриш таклифи илгари 
сурилди, истиқболли лойиҳалар бўйича кели-
шиб олинди.

Аччиқ, аммо очиқ гаплар

Фарғона – Хитой: 

ишлаб чиқариш соҳасида ҳамкорлик  

қачон иш бошлайди? 

“МБ Қўқон-7” масъулияти 
чекланган жамияти аукци-
онда ютиб, мазкур лойиҳа 
ижросини  зиммасига олганди. 
Бу ерда муайян даражадаги 
қурилиш-монтаж ишлари 
бажарилган.

– Савдо логистик зонаси 
экспортни ривожлантириш 
учун ташкил қилиняпти. 
Бу ерда Фарғона вилояти 

тадбиркорлари, ”Қўқон” 
эркин иқтисодий зонаси 
иштирокчи корхоналари, 
Андижон ва Наманган вилоят-
ларининг салоҳиятли ишлаб 
чиқарувчилари ҳамда бир 
қисмда тожикистонлик тадбир-
корлар ҳам фаолият юритади, 
– дейди иқтисодий зона шўъба 
мудири Беҳзод Муродов.

Ҳа, мақсад эзгу. У амалга 

      Ўзбекистоннинг очиқ ташқи сиёсати туфайли 
чегара ва чегара олдида кўплаб иқтисодий ҳудудлар 

ташкил этилмоқда. Оммавий ахборот воситаларида 
аввал Ўзбекистон – Қирғизистон чегарасида кўмир 

импорт-экспортини конвейер ленталари орқали 
амалга ошириш лойиҳаси ҳақида хабар берилганди. 

Аслида, ўтган йили ”Қўқон” эркин иқтисодий зонаси 
таркибида яна бир чегара нейтрал ҳудудида икки томон 

учун ҳам фойдали иш бошланганди. Яъни, Фарғона 
вилояти ҳокимлигининг ташаббуси билан Ўзбекистон 

ва Тожикистон ўртасидаги чегаранинг бетараф ҳудудида 
иқтисодий зона ташкил қилиниши лозим эди. Унда 

тадбиркорлар ўзлари ишлаб чиқарган маҳсулотларини 
имтиёзли шароитларда экспорт қилиш режалаштирилган. 

Лекин унинг қурилиши тўхтаб қолди.

ошса, Фарғона водийси тадбир-
корлари учун ғоят қулай шароит 
яратилган бўлар эди.

– Бу савдо логистик зонасида 
200 дан зиёд савдо дўконлари 
қурилиши мўлжалланган. Улар-
нинг барчаси тадбиркорларга 
ижара асосида бириктириб бе-
рилади, – дейди Беҳзод Муродов. 
– Лойиҳа қиймати 78 миллиард 
сўм. Унинг биринчи босқичида 
терминал қурилиб, 2024 йил 
декабрь ойида фойдаланишга 
топширилади. Иккинчи босқичи 
2025 йилда тўлиқ ишга тушади.

Биринчи босқич муддати ту-
гашига ҳам 4-5 ой қолди, холос. 
Қилиниши лозим бўлган ишлар 
эса талайгина “МБ Қўқон-7” кор-

хонаси раҳбариятига аввал бу 
ерга терминал қуриш вазифаси 
қўйилганди, маълум сабабларга 
кўра яна эркин иқтисодий ҳудуд 
– халқаро бозор қуриладиган 
бўлди, деди биз билан телефон 
орқали сўзлашув чоғида.

– Яқинда бозор қурилиши 
қайтадан лойиҳа қилинди, 10-15 
кунда ишни бошлаб, уни янги 
йилгача тугаллаймиз, – дейди 
“МБ Қўқон-7” корхонаси раҳбари 
Бахтиёр Мирзаев.

Лойиҳанинг ўта муҳим экани-
ни эътиборга олар эканмиз, биз 
яна бу мавзуга қайтамиз.

Муҳаммаджон ОБИДОВ.
Элёр ОЛИМОВ олган 

суратлар.

Умумтаълим мактабларида янги

ўқув йилига тайёргарлик қандай

      Қайта тикланувчи электр энергия манба-
си – кони фойдадир. Агар сиз ўз хонадонин-
гизга қайта тикланувчи электр энергияси 
манбаларини ўрнатсангиз, бир қатор им- 
тиёз ва имкониятларга эга бўласиз. Шу 

жумладан, қуёш панеллари  
ўрнатилган ер майдо-

ни учун 3 йил 

давомида ер ва мулк солиғидан озод этила-
сиз, истеъмолдан ортган 1 кВт соат электр 
энергиясини электр тармоқларига, яъни 
давлатга 1000 сўмдан сотишингиз мумкин.
  Шунингдек, қуёш панелларини ўрнатиш 
учун сарфлаган маблағнинг бир қисмини 
субсидия усулида қайтариб олиш мумкин.

"ЯНГИ ПАНДЕМИЯ"МИ? 

Маймун чечаги 

бўлганда ҳаво-томчи йўли, шунингдек, ўткир 
даврида бемор билан юзма-юз турганда, тери 
ёки терининг шикастланиши орқали ҳамда 
ифлосланган кийим-кечак, чойшаб, идиш 
ва бошқа материаллардан фойдаланганда 

юқиши эҳтимоли мавжуд. 
Маймун чечаги асосан Европа, Шимолий 

Америка, Марказий ва Ғарбий Африка, 
Австралия давлатларида учрайди. Кўпроқ 

ўн олти ёшгача бўлган болаларда қайд 
этилади. Унинг ташувчиси шу ҳудудлардан 
бошқа жойларга борган одамлар ва жонивор-
лар ҳисобланади. 

Маълумотларга кўра, касаллик биринчи мар-
та 1970 йилда Конго Демократик Республикаси 
(аввалги Зоир)нинг Басанкусу шаҳрида қайд 
этилган. 

Маймун чечаги — вирусли касаллик бўлиб, 
расман 1980 йилда вакцинация натижасида 
йўқ қилинган. Унинг бирламчи аломатларида 
— иситма, қаттиқ бош оғриғи, лимфа тугунла-
рининг яллиғланиши (90 фоиз лимфаденит), 
бел ва мушакларда оғриқ, кўнгил айниши, 
кучли ҳолсизлик сезилади. У енгил ва ўрта 
оғирликда кечади. Асосан табиий чечак- 
ка қарши эмланмаган фуқароларда кузатила-
ди. 

Яширин даври 9-19 кун бўлиб, касаллик 
давомийлиги 2-3 ҳафтага чўзилади. Ҳарорат 
кўтарилганидан 3-4 кун ўтгач, беморда тош-

малар кузатилади — асосан юз, кафт ва оёқ 
қисмларида 6-10 мм. катталикдаги тошмалар 
(доғлар), папулалар пайдо бўлади. Тошмалар 
шиллиқ пардалар, жинсий аъзолар ва кўзларда 
ҳам кўриниш бериши мумкин. 

Вақт ўтиши билан тошманинг кўриниши 
ўзгаради ва суюқлик тўлган пуфакчалар (ви-
зикула)га айланади. Бу касалликнинг 7-8-кун-
ларига тўғри келади ва беморда тахикардия, 
нафас олишнинг тезлашиши, қон босимининг 
тушиши каби клиник белгилар намоён бўлади. 
Баъзан ўлим ҳолатларига олиб келиши мум-
кин.        

Вақт ўтиб, бемор танасидаги тошмалар 
(пуфакчалар) аста йўқолиб,  қовузоқ (қалоқ), 
тошмалар ўрнида чандиқ пайдо бўлади ва              
беморнинг умумий ҳолати яхшилана бошлай-
ди. 

Ҳозирги кунда маймун чечаги вирусининг 
икки тури мавжуд. Кузатилаётган ҳолатлар 
енгилроғи билан боғлиқ. Ҳар бир инсон сани-
тария-гигиена қоидаларига, покизаликка риоя 
қилишни унутмаса, муносабатларда меъёрни 
билса – турли хил бало-қазолардан, хасталик-
лардан ўзини ҳимоя қилган бўлади.

М. ТУРДИАЛИЕВА,  
У.ТЎХТАЕВ, 

ЎзА.

Йил сайин ўқувчилар сони ортмоқда. Аммо 
50-60 нафар ўқувчи аранг сиғадиган фаол-
лар зали ва 15 та компьютер жиҳози билан 
таъминланган информатика хонаси мактаб 
бунёд этилганига 37 йил бўлган бўлса-да, 
ҳамон ўзгаришсиз қолмоқда. Бу таълим 
масканида қўшимча ўқув биносини қуриш 
зарурати бор. 

– Синф хоналари етишмаса-да, 
ўқувчиларимиз учун таълим сифатини оши-
ришга муҳим аҳамият қаратамиз, – дейди 
мактаб директори Дилмуроджон Матмусаев. – 
Ўтган йилда ўқувчиларимизнинг олий таълим 
муассасаларига кириш кўрсаткичи 42 фоиз 
бўлганди. Бу йил мазкур рақам ошишига ишон-
чимиз комил.

Таъкидлаш лозимки, ушбу мактаб 
ўқувчилари янги ўқув йилини қувончли ха-
бар билан бошлашади. Улар таълим олаётган 
даргоҳ  касб-ҳунар ўргатиш ва хорижий тил-
ларни ўқитишга ихтисослашди.

Мактабни ўтган ўқув йилида 87 нафар бити-
рувчи тамомлаган бўлса, 2024-2025 ўқув йили 
учун бошланғич синфга 6 та гуруҳ шакллан-

“Ўзбекистон темир йўллари” АЖ  “Темир-
йўлинфратузилма” АЖга қарашли “Қўқон 
минтақавий темир йўл узели” филиали кўп 
йиллардан буён йўловчилар учун сифатли 
темир йўл хизмати кўрсатиб келмоқда. 

Филиал таркибида 37 та темир йўл стан-
циялари мавжуд бўлиб, улар орқали кеча-ю 
кундуз минглаб йўловчилар сафарга отла-
нади, юклар ортилади ва туширилади. Ҳар 
соҳада бўлгани каби темир йўл тизимида ҳам 
амалга оширилаётган ислоҳотлар натижаси 
ўлароқ, Андижон, Хонобод, Наманган, Поп, 
Марғилон, Қўқон темир йўл вокзалларида 
йўловчилар учун барча шарт-шароитлар 
яратилди. Аввало, фуқаролар хавфсизлигини 
таъминлаш учун замонавий техник жиҳозлар 
ўрнатилди. Ёзда салқин, қишда иссиқ кутиш 
заллари барпо этилди, енгил овқатланиш 
шохобчалари, сервис хизматлари фаолияти 
йўлга қўйилди, тиббий ёрдам, она-болалар 
хоналари, юкларни вақтинчалик сақлаш жой-
лари ташкилланди. Шунингдек, асосий стан-
цияларга сунъий интеллект асосида вагонлар 
оғирлигини тўхтатмасдан аниқлаш бўйича 
ахборот тизими ўрнатилди. Бундан кўзланган 

Салкам бир асрлик тарихга эга 
“Бешариқ тонги” газетаси туман-
нинг ижтимоий-иқтисодий, мада-
ний-маърифий тараққиёти солнома-
си бўлиб, бугун ҳам мамлакатимизда 
амалга оширилаётган ислоҳотлар, 
янгиланиш ва ўзгаришлар инсон 
қадрини улуғлаш, фуқаролар ман-
фаатларига хизмат қилаётганини 
тарғиб этиш ва ёш авлодни она 
Ватанга садоқат, элу юртга муҳаббат 
руҳида тарбиялашга муносиб ҳисса 
қўшиб келмоқда.

Босиб ўтилган шонли йўлга назар 
ташласак, таҳририят журналистла-
рининг сермашаққат, масъулиятли, 
айни пайтда кўнгилда фахр-ифтихор 
туйғуларини уйғотадиган фидойи 
меҳнатларини ҳис этамиз. Уларнинг 
тажриба ва ўгитлари ёш ижодкорлар 
учун ҳаёт мактаби бўлиб хизмат қилди. 
Бешариқликлар Охунжон Исоқов, 
Собиржон Асқаров, Эшқўзи Муллаев, 
Илҳомжон Сиддиқов, Олтмиш Ўсаров, 
Тўхтасин Жалолов, Қурбон Узоқов, 
Қодиржон Маматов, Адҳамжон Бобоев, 
Ғуломжон Солиев, Озодахон Омоно-
ва, Абдужалил Бобожонов, Раҳимжон 
Мирзақулов, Анваржон Сайидаҳмедов 
ва бошқа ўнлаб ёзувчи, шоир ва журна-
листлар номини газета билан бирга ёдга 
олишади.

Бугунги кунда газета муассиси – 
Бешариқ тумани ҳокимлиги, шахсан 
туман ҳокими Расулжон Жўраев, газета 
бош муҳаррири Собиржон Темиров ва 
жамоанинг саъй-ҳаракати туфайли 4180 
нусхада чоп этилмоқда. “Бешариқ тонги” 
газетаси оммавийлиги ва даврийли-
ги бўйича вилоят шаҳар-туманлари 
ҳокимликлари газеталари орасида энг 
юқори кўрсаткичга эга.

Вақтлар ўтиши билан газета таҳ-
ририяти биноси маънан эскириб, 
фойдаланишга яроқсиз ҳолга келиб 
қолган эди. Туман ҳокимлигининг фаол 
қўллаб-қувватлаши сабаб газетанинг ўз 
маблағи ҳисобига таҳририят янги бино-
си қуриб битказилди.  

Замонавий бинонинг лойиҳа-смета 
қиймати 704 485 868 сўм бўлиб, уни 
“Sherxon invest quriIish one” масъулияти 
чекланган жамияти қурувчилари қисқа 
фурсатда кўркам ва сифатли тарзда 
бунёд этишди.

Янги бинода иш бошлаган газета 
таҳририяти ходимларини бу қувончли 
воқеа билан қизғин табриклаб, уларга 
янги-янги ижодий зафарлар тилаймиз. 
“Бешариқ тонги” газетаси ҳар доим-
гидек туман аҳлининг севимли нашри 
бўлиб қолишига ишонамиз.

”Фарғона ҳақиқати” газетаси 
ижодий жамоаси.

Аукцион савдосига "BAG’DOD PAXTA TOZALASH” 
АJнинг 2024 йил 2 августдаги 01/66-сонли буюрт-
ма хатига асосан, жамиятга қарашли Фарғона 
вилояти Олтиариқ тумани, "Шодиёна" МФЙ, 
Табассум кўчаси, 49-"а" уйда жойлашган, “Фай-
зиобод пахта тозалаш маскани” бино ва иншоот-
лари мулкий мажмуаси қўйилмоқда. Бошланғич 
баҳоси – 2 269 228 888 (икки миллиард икки юз 
олтмиш тўққиз миллион икки юз йигирма саккиз 
минг саккиз юз саксон саккиз) сўм.

Аукцион савдоси 2024 йил 24 сентябрь куни со-
ат 10:00 да бўлиб ўтади. Буюртмалар расмий иш 
кунлари соат 9:00 дан 16:00 гача қабул қилинади 
(13:00 дан 14:00 гача тушлик). Буюртмаларни қабул 
қилишнинг охирги муддати: 2024 йил 20 сентябрь, 
соат 16:00.

 24 сентябрь кунги аукцион савдосида мулкий 
мажмуа сотилмай қолган тақдирда кейинги савдо-
лар 2024 йил  9 октябрь, 24 октябрь, 8 ноябрь кунла-
ри бўлиб ўтишини, аризаларни қабул қилиш бир кун 
олдин тўхтатилишини маълум қиламиз.

    Савдога қатнашиш учун буюртма билан биргалик-
да қуйидагилар тақдим этилади:

– юридик шахслар учун – давлат рўйхатидан 
ўтказилганлик тўғрисидаги гувоҳноманинг нусха-
си, шунингдек тўлиқ ваколатли вакилнинг савдода 
қатнашиши учун қонун ҳужжатларида белгилан-
ган тартибда расмийлаштирилган, унинг шахси-
ни тасдиқлайдиган ҳужжатнинг нусхаси илова 
қилинган ишончнома; 

– жисмоний шахслар учун – паспортнинг нус-
хаси, савдода тўлиқ ваколатли вакил қатнашган 
тақдирда, шунингдек қонун ҳужжатларида бел-
гиланган тартибда расмийлаштирилган, тўлиқ 
ваколатли вакилнинг шахсини тасдиқлайдиган 
ҳужжатнинг нусхаси илова қилинган ишончнома; 

– аукцион тўғрисидаги билдиришнома-
да кўрсатилган банк ҳисоб рақамига зака-
лат тўланганлигини тасдиқлайдиган тўлов 
ҳужжатининг нусхаси.

Савдо ғолибига аукцион ўтказилган кундан бош-
лаб 10 кун ичида сотувчи билан олди-сотди шартно-
масини тузиш мажбурияти юклатилади.   

Талабгорлар объект бошланғич баҳосининг 5 
фоизидан кам бўлмаган миқдорда закалат пулини  
савдо ташкилотчиси “Best realtor” МЧЖ Фарғона 
минтақавий филиалининг қуйидаги ҳисоб рақамига 
закалат келишув шартномасига асосан ўтказишлари 
шарт. Ҳ/Р: 2020 8000 3004 3360 1012. "Траст-
банк" ХАБ Фарғона филиалида. МФО: 01123. СТИР: 
303179580. ОКОНХ: 84300.  

Савдо ташкилотчисининг ва савдо 
ўтказиладиган манзил: Фарғона шаҳар, 

Соҳибқирон Темур кўчаси, 45-уй, 3- қават.  Теле-
фон: (99895) 402-54-75. www.emulk.uz. best.

fergana@mail.ru. Лицензия RR-0225.

“Best realtor” МЧЖ 
Фарғона минтақавий 

филиали 
бошланғич баҳоси босқичма-босқич 

ошиб бориш тартибида  ўтказиладиган 
очиқ  аукцион савдосига таклиф этади!

ЙЎЛ ИНФРАТУЗИЛМАСИ:

АЧЧИҚ, АММО ОЧИҚ ГАПЛАР ХУШХАБАР      

“Қўқон 
минтақавий 

темир йўл узели”
ислоҳотлар жараёнида

Таҳририят ўз маблағига 

ташиш ҳажми ҳам кескин ошди. Темир йўл 
тармоқларининг кенгайиб бораётгани барча 
ҳудудларимизни ўзаро мутаносиб ривож-
лантириш, бой минерал хомашё ресурсла-
рини комплекс ўзлаштиришда янги-янги 
имкониятлар эшигини очмоқда.

Жорий йилда “Андижон – Савай – Хо-
нобод” темир йўли қурилиб, ишга туши-
рилди. “Тоштемирлойиҳа” масъулияти 
чекланган жамияти мутахассислари то-
монидан ишлаб чиқилган лойиҳага кўра, 
йўналишда 45 та сунъий иншоот, 1 та 
темир йўл кўприги қурилди. Мавжуд 53,2 
километр темир йўллар таъмирланди, 
10,2 километр масофада янги пўлат излар 
ётқизилди. Шунингдек, 7 та автомобиль ва 
темир йўл кесишмаси бунёд этилди.

Ҳаммамизга маълумки, темир йўл 
тизимида хизмат қилиш осон эмас. Оддий 
ходимдан мутахассисларгача масъулият 
ва юксак касбий кўникмани талаб қилади. 
Йўловчиларнинг хавфсизлиги, ташилаёт-
ган юкларнинг бутлигини таъминлаган 
ҳолда, мавжуд техника воситаларидан 
самарали фойдаланиш, атроф-муҳитни, 
табиатни асраш талабларига риоя қилиш, 
айниқса, мижозларга хушмуомалада 
бўлиш темир йўл транспорти ходимла-
рининг асосий вазифаси. Бугун филиалда 
6000 нафарга яқин ишчи-хизматчилар 

мураккаб бошқарув ва технологик иш-
ларнинг барчасини сидқидилдан бажариб 
келишмоқда. Улар орасида филиал тасар-
руфидаги тиклаш поездининг ўзиюрар 
механизми ҳайдовчиси Рўзиматжон 
Қўзиев, “Қўқон алоқа ва сигналлашти-
риш масофаси” электромеханиги Ҳасан 
Турдалиев, Қўқон темир йўл масофаси 
темир йўл таъмирловчиси Маҳсутали 
Ҳатамов, "Қўшминор" станцияси бошлиғи 
Зоҳиджон Тошматов, Қўқон электр 
таъминоти масофаси бошлиғи Ботирали 
Асқаров каби ўз касбининг фидойилари 
бор. Ҳамкасбларимиз ўзларининг мардона 
меҳнати ва бунёдкорлик салоҳияти билан 
бирга, ёш мутахассисларга касб сирларини 
ўргатишмоқда, кўп йиллик ҳаётий тажри-
балари билан уларга ўрнак бўлишяпти.

Ўтган йилларда темир йўл муҳо-
фаза ҳудудини бузиб кириб, чорва 
ҳайвонларини боқиш ёки мактаб 
ўқувчилари томонидан поезд ойнала-
рига тош отишлар кузатилар эди. Аҳоли 
ўртасида олиб борилган тарғибот-
ташвиқот ишлари натижасида бу каби 
ҳолатлар сони камайди. Шунингдек, 
аҳоли вакиллари билан учрашувлар, 
очиқ мулоқотлар самара бериб,  темир 
йўлни белгиланмаган жойдан кесиб 
ўтиш, кесишмаларда йўл ҳаракати 
қоидаларини бузиш ҳолатлари, поездлар 
ва автомобиллар ўртасида содир бўлиши 
мумкин бўлган бахтсиз ҳодисаларнинг 
олди олинмоқда. 

Водий аҳолиси ва меҳмонларининг те-
мир йўл фаолиятидан мамнунлиги бизга 
янада куч-қувват, ишимизга унум бахш 
этмоқда. 

Алишер ХОЛҚЎЗИЕВ,
“Қўқон минтақавий темир йўл 

узели” филиали Ахборот хизмати 
раҳбари.

мақсад – поездлар ҳаракати хавфсизлигини 
таъминлаш ҳамда вагон ва цистерналарга 
ҳаддан ташқари юк ортилишининг олдини 
олишдир. 

Юртдошларимизнинг хабари бор, Қамчиқ 
довони орқали дастлаб “Тошкент – Анди-
жон”, “Андижон – Тошкент” йўналиши бўйича 
“Ўзбекистон” тезюрар поезди қатнай бошла-
ган бўлса, кўп ўтмай йўналишлар сони ортди. 
Шу жумладан, “Андижон – Термиз”, “Андижон 
– Хива”, Наманган вилояти орқали ўтувчи 
“Қўқон – Андижон”, “Андижон – Қўнғирот” 
йўналишларида поездлар қатновининг йўлга 
қўйилгани йўловчилар узоғини яқин қилди.

Ислоҳотлар жараёнида мижозларга йўл чип-
таларини сотишда қатор қулайлик ва шароит-
лар яратилганини қайд этиш лозим. Электрон 
чипталарни харид қилиш бўйича ахборот 
тизимининг янги тизими ва мобиль иловалари 
2019 йилда фойдаланишга топширилган бўлиб, 
ўтган даврда бу электрон тизим анча тако-
миллаштирилди. Унинг афзаллиги шундаки, 
юртдошларимизда поездларга электрон тарзда 
чипта сотиб олиш ёки чиптани қайтариш им-
конияти пайдо бўлди. Шаффофлик натижасида 
темир йўл кассаларидаги муаммолар барта-
раф этилди. Шунингдек, йўловчилар шахсини 
тасдиқловчи ҳужжат билан махсус кассалар 

Якка тартибдаги тадбиркор Тошпўлатов 
Исмоилжон Қаҳрамонжон ўғлига тегишли 

думалоқ муҳр йўқолганлиги сабабли 
БЕКОР ҚИЛИНАДИ.

ҳамда Қува, Олтиариқ ва Наманган вилояти-
нинг Учқўрғон туманларидаги поезд бекатла-
ридан ҳам чипта сотиб олишлари мумкин. Бу, ўз 
навбатида, туризм соҳасини ривожлантиришга 
ва хорижий сайёҳларга  қулайлик яратишга ҳам 
хизмат қилади.   

Сўнгги йилларда темир йўл логистика-
сини янги босқичга олиб чиқиш учун кенг 
қамровли қурилиш ва реконструкция ишлари 
олиб борилди. Эндиликда юк ташувлари сони 
ортди, ташув вақти эса қисқарди. Масалан, 
авваллари Қорақалпоғистон пойтахти Нукус-
дан Қўқон шаҳрига жўнатилган юк манзилга 
288 соатда етиб келган бўлса, ҳозирда бу вақт 
120 соатни ташкил этмоқда. Юк ва йўловчи 

БУГУН У 
ФОЙДАЛАНИШГА 

ТОПШИРИЛДИ

ўқув йилига тайёргарлик қандай?
тирилди. Уларнинг ҳар бирига 30 нафардан 
ўқувчи қабул қилинди. Биринчи синфларга 180 
нафар боланинг қабул қилинаётгани яхши, ал-
батта. Лекин уларни ўқитиш учун синф хонала-
рининг етишмаслиги катта муаммо туғдириши 
турган гап.

Мактаб педагоглари билан суҳбатлашгани-
мизда, улар табиий ва аниқ фанлар учун ўқув 
лаборатория хоналарига эҳтиёж катта эканли-
гини таъкидлашди. 

 –  Туманимиздаги 30 та таълим масканида 
фаоллар, 7 тасида спорт зали, 34 тасида мактаб 
ошхонаси йўқ, – дейди Учкўприк тумани мак-
табгача ва мактаб таълими бўлими мутахасси-
си Дилфуза Исақова.

Ҳасанқора Учкўприк туманининг чекка 
қишлоқларидан. Ҳудуддаги 43-мактабда 
ўқувчилар бу йил ҳам 340 ўринли, аслида ярми-
дан кўпи мослаштирилган хоналарда ўқишга 
мажбур. Негаки, янги ўқув йили учун айтарли 
ўзгаришлар йўқ.

Мактабга кираверишдаги кичик жойга бетон 
қуйилиб, пардозлаш ишлари олиб борилаёт-
ганига гувоҳ бўлдик. Маълум қилишларича, 

шу бетон усти маънавий тад-
бирлар учун саҳна бўлар экан. 
Бундан маълум бўлдики, билим 
даргоҳида фаоллар зали йўқ. 
Ошхона ва спорт залини кўриш 
ҳам ўқувчиларнинг орзуси бўлиб 
қолмоқда. 

Мактаб синф хоналари қоронғи, 
парта ва стулларга “ямоқ“ со-
линаверганидан улар абгор 
ҳолатда. Фойе ва аксарият хона-
ларда ёритгич чироқлари йўқ. 
Пол ва деворларни таъмирлашга 
ҳаракат қилинган. Бироқ бу иш-
лар кўнгилдагидек эмас.

Тор ва кичик хоналардаги 
қатор ноқулайликлар дарс сифа-
тига таъсир кўрсатиши табиий. 
Ўтган йилги 29 нафар битирув-
чининг 9 нафари олий таълим-
га кира олди. Мактаб “қизил” 
ҳудудга тушган. Бу ерда “яшил 
макон”нинг ўзи йўқ. Ўқитувчилар 

юзлаб замонавий ўқув муассасалари барпо эти-
лаётган бир даврда мактаблари кўздан йироқда 
қолаётганини айтиб ўтишди. 

Қишлоқ учун замонавий мактаб биноси зарур. 
1980 йилда қурилган мазкур даргоҳда ҳалигача 
жиддий ўзгаришлар қилингани йўқ. Бу йил бир 
амаллаб, кутубхона ташкил этилди. Китоб бору, 
ўқувчининг мутолаа қилиши учун шароит йўқ.

   – Ёзги таътилни мароқ билан ўтказган 
болажон жонажон мактабига ошиқиб келади. 
Қадрдон устозлар ўқувчиларни янги ва замо-
навий жиҳозларга тўла, кенг ва ёруғ синфхона-
ларда қучоқ очиб кутиб олиши қандай яхши, 
– дейди мактаб директори Насиба Имомалиева. 

Шу кунларда вилоятимиздаги 965 та умум-
таълим мактабларининг аксарияти янги ўқув 
йилига тахт этиб қўйилганига қарамай, жойлар-
да бир амаллаб “эшик очиш”га тараддудланиб 
турган таълим масканлари ҳам йўқ эмас. Ҳали 
биринчи қўнғироқ чалинишига қадар мавжуд 
муаммоларни бартараф этиш учун вақт борли-
гини соҳа ходимларига эслатиб ўтишни лозим 
топдик.

Муаттар МАҲМУДОВА.

1-
бет



мегаполис 
шаҳарлар

Муҳаммад Ҳакимхон Тўра

32024-YIL
23-AVGUST Farg'ona  aqiqati

Газета жума куни чиқади. Баҳоси келишилган нархда.

2021 йил 18 августда Ўзбекистон Республика-
си Президенти Администрацияси ҳузуридаги     
Ахборот ва оммавий коммуникациялар агент-
лиги Фарғона вилояти ҳудудий бошқармасида 

12-001 рақами билан рўйхатдан ўтган. 

Бизнинг манзил: 150114, Фарғона шаҳар, Соҳибқирон Темур кўчаси, 28-уй.
Бош муҳаррир қабулхонаси: (факс) 73 226-02-70. 

Реклама ва эълонлар: 73 226-71-24.  

Навбатчи муҳаррир: Маҳиёра Бойбобоева.

Газета "Полиграф-пресс" МЧЖ босмахонасида таҳририятнинг 
оригинал макети асосида офсет усулида А-2 формат (4 саҳифа)да 

1575 нусхада чоп этилди. 
Буюртма: 535 

Босишга топшириш вақти: 18.00.
Топширилди: 17.00.

Бош муҳаррир:   
Рустам ОРИПОВ  

МУАССИС: 
"Farg‘ona haqiqati" va 
"Ferganskaya pravda" 

gazetalari tahririyati  

Саҳифаловчи: Асилбек Қудратов.

Амир Умархон даврида Ҳакимхон нақиб лавози-
мини эгаллаган. У яшаган оила Қўқон хонлигида 
алоҳида мавқега эга бўлиб, бобоси Ҳакимтўра ўша 
даврнинг таниқли шахсларидан бири эди. Ҳатто 
юқори лавозимли мулозимлар ундан маслаҳат олиб 
туришган. Отаси Маъсумхон шайхулислом бўлган. 

Ҳакимхон Олимхоннинг синглиси Офтобойимга 
уйланган. Амир уни Исфарага ҳоким этиб тайинла-
ганда, ўз ихтиёри билан бу вазифадан воз кечган. 

1822 йилда Амир Умархоннинг вафоти ва 
Муҳаммад Алихоннинг тахтга чиқиши билан 
қатағон ва қувғинлар кучайгач, оила тинчлиги 
йўқолади. Дастлаб Маъсумхон ҳаж амалларини 
бажариш баҳонасида хонликдан чиқариб юбо-
рилади. Сўнгра, яъни 1823 йилда Муҳаммад Али-
хон Ҳакимхонни давлат марказидан ажратиб, 
узоқроққа юбориш мақсадида Тўрақўрғонга ҳоким 
этиб тайинлайди. 

Ҳакимхон Сирдарё орқали Тўрақўрғонга етиб 
келади ва ўз вазифасини бажаришга киришади. Бу 
ерда анчагина тартиб ўрнатади, фуқароларнинг 
осойишта ҳаёт кечиришига ҳаракат қилади. Тез 
орада оддий халқнинг янги ҳокимга кўрсатган 
ҳурмати Муҳаммад Алихонга ёқмайди ва вазифаси-
дан озод этиб, ўрнига Эрназар девонбегини тайин-
лайди. Бу пайтга келиб, Ҳакимхоннинг қўл остида 
яхши қуролланган тўрт мингдан ортиқ навкарлар 
бор эди. Амирлари унга хонга қарши жанг қилишни 
маслаҳат беришади, лекин у “Мен шу пайтгача 
бировга ёмонлик қилмаганман, бундан кейин 
ҳам қилмайман. Доимо ҳақиқат йўлидан юриш-
га интилдим, бу йўлдан ҳеч қачон қайтмайман, 
бегуноҳларнинг қонини тўкмайман”, дея жавоб 
беради. 

Шу тариқа Ҳакимхон қирққа яқин навкари-
ни олиб, Қўқонга қайтади. Сирдарёни кечиш 
вақтларида ярим кеча бўлиб қолади. Бу пайтда 
Муҳаммад Алихон Ҳакимхоннинг тўрт минг на-
вкари бўлишига қарамай, ҳокимиятдан воз кечган-
лигига шубҳаланиб, ўз навкарларини уни кутиб 
олишга ва Навбаҳор мулкига элтиб қўйишларини 
топширади. 

Эрта тонгдан мулк атрофини 200 навкар ўраб 
олади. Қамал деярли тўрт ой давом этади. Бу орада 
яқин дўстлари ундан воз кечишади, қирқ нафар 
навкаридан фақатгина тўрттаси ёнида қолади. 
Охири нима билан тугаши номаълум бўлган кун-
лар, дақиқалар хавотирли ўта бошлайди. Чунки 
Муҳаммад Алихон ўз қарорини хоҳлаган пайтда 
ўзгартириши мумкин эди. 

Қаттиқ ҳаяжон ва изтироблар Ҳакимхон 
соғлиғига салбий таъсир кўрсатади. Кунларнинг 
бирида эрта тонгда хонасига қуролланган навкар-
лар бостириб киради. Уларни кўрган Ҳакимхон 
ҳаёт билан видолашиб, ўлимига тайёргарлик кўра 
бошлайди. Лекин хоннинг энг яқин мулозимлари-
дан бири унга ҳурмат кўрсатиб, Муҳаммад Алихон 

отаси каби уни ҳажга юбо-
ришга ихтиёр қилганини 
билдиради. 

Омон қолганига ишонч 
ҳосил қилган Ҳакимхон 
йўлга отланади. Шаҳардан 
четга чиққач, Тангриқул 
шиғавул, Азимбой додхоҳ, 
ўзи каби қувғин қилинган 
Фозилбей билан учрашади. 
Улар Туркистон, Чу, Талас, 
Бадбахт чўли орқали минг 
машаққатлар билан Россия 
тасарруфидаги ўлкалардан 
бири – Шамайга етиб кели-
шади. Ҳакимхоннинг Россия 
ўлкаларга саёҳати илк бор 
шу шаҳардан бошланади. 

Ўз юртидан қувилган 
Ҳакимхон чет ўлканинг 
турмуш ва урф-одатларига 
жуда қизиқиб қарайди. 
Шамайда дам олинган 7 
кун ичида Ғарбий Сибирь 
генерал-губернатори билан 
учрашади. Кейин карвон 
Омск томон равона бўлади.

Ҳакимхоннинг Россия 
тасарруфидаги ерларга 
келганлиги ҳақидаги хабар 
рус подшоси Александр I га 
ҳам етиб боради. Рус под-
шоси Ҳакимхон Тўрани Пе-
тербургга таклиф қилади, 
лекин рад жавобини олади. 

Карвон Омскдан сўнг 
Ирбит, Троицк, Оренбургга 
йўл олади. Ҳакимхоннинг 
бу шаҳарларга келиши 
ўша вақтда Сибирь бўйлаб 
саёҳат қилиб юрган Алек-
сандр I нинг ташриф 

вақтига тўғри келганди. Подшонинг буйруғига 
кўра, осиёлик “меҳмон”ни ярим тунда унинг 
ҳузурига олиб келишади. 

Ўзаро суҳбат чоғида Ҳакимхон Тўранинг рус 
тилида соф гапириши, билими подшони ҳайратда 
қолдиради. Александр I маърифатпарвар инсонни 
Петербургга боришга кўндиришга узоқ уриниб 
кўради. Илтимос ва илтифотлар тагида бошқа 
мақсад бор эди. Чунки ўша вақтларда Россия 
Марказий Осиё билан ҳам сиёсий, ҳам иқтисодий 
алоқалар ўрнатишга катта аҳамият берарди. 

Суҳбат сўнгида Александр I Ҳакимхонга тама-
кидон, олмос кўзли узук инъом этади ҳамда Рос-
сиянинг у борадиган барча ҳудудида унга ҳурмат 
бажо келтирилиши ҳақидаги ёрлиқни беради. Бу 
воқеа 1824 йилнинг кузида бўлган эди. Ҳакимхон 
Оренбургдан Астрахань томон йўл олади. Сафар 
олдидан бошланган бетоблик сабабли саккиз ой шу 
шаҳарда қолиб кетади. Бу ерда Малик Қосим исмли 
черкас йигити билан танишади. У урушда руслар 
томонидан асирга олинган бўлиб, шу ерга сургун 
қилинган эди. Губернатор билан танишлиги сабаб, 
унга фуқаролик паспорти олиб беради. 

Сафар давомида Ҳакимхон Туркияга бормоқчи 
эди. Лекин сиёсий вазият сабабли бора олмай-
ди.  Орқага қайтиб бир шаҳарда тўхтайди. Шаҳар 
губернатори Ҳакимхонни ўз уйига таклиф этади. 
Бироқ саройда Ҳакимхон бошига кулфат тушади. 
Гап шундаки, губернаторнинг қизи унга ошиқ 
бўлиб қолади. Ўз мақсадига ета олмаган қиз туҳмат 
уюштиради. Уни қамоққа ташлашади. 

Муҳаммад Ҳакимхон Тўра қамоқхона хизматчиси 
орқали Малик Қосимга хат жўнатади. Дўстининг 
ёрдами билан қамоқдан қутқарилади. Сўнгра Рос-
сияни тарк этиб, Туркия ҳудудига кириб келади. 
Ундан ўтиб, Сурия ва Мисрга боради. Саёҳатининг 
кейинги нуқтаси Суец, Жидда, Макка шаҳарлари 
бўлади. Шу ерда касалликка чалиниб, ярим йилча 
даволангандан кейин яна Жиддага, Янбога ва кар-
вонга қўшилиб, Мадина шаҳрига йўл олади. 

Амалларни бажариб, Қора денгизнинг Африка 
қирғоқларига етиб келган Ҳакимхон Тўра Нил 
дарёси бўйлаб Қоҳирага жўнайди. Сурия, ундан 
Ғазо (Фаластин), Иерусалим, Ҳеврон, Набулус  
шаҳарларига боради, Тур тоғига чиқади. Набулусда 
вабо тарқалган бўлиб, Ҳакимхонга ҳам касаллик 
юқади. Жиддий муолажалар унга шифо бахш этади. 
Касалликдан тузалиб, Дамашққа келади, ундан 
Бағдодга, ундан Ҳамадонга, Эроннинг Решт, Теҳрон, 
Шоҳруд, Бастам ва Сабзавор шаҳарларини босиб 
ўтади. Ундан ўтиб Нишопурга, сўнг Тус, Машҳадга 
келади. 

Кейинги сафари давомида бир неча савдогарлар 
билан Серехс, Маймана, Андхой шаҳарларидан ўтиб, 
бир ой деганда Амударё қирғоқларига етиб кела-
ди. Шу ерда карвондан ажраб, Бухоро томонга йўл 
олади.  

Шу тариқа Ҳакимхоннинг узоқ давом этган 
саёҳати ниҳоясига етади. Россия, Туркия, Сурия, 
Фаластин, Миср, Арабистон, Эрон, Афғонистон 
мамлакатларида бўлади. Унинг қадами етган юрт-
лар, шаҳарлар рўйхатига назар солишнинг ўзиёқ 
кишини ҳайратга солади. Ҳакимхон уч қитъа (Осиё, 
Африка, Европа) ва (Каспий, Қора денгиз, Қизил 
денгиз) ошиб, ўз сафари давомида кўплаб, кўл,      
дарё, тоғларни, бепоён чўлларни босиб ўтади.

Чет элдаги кўп йиллик сарсон-саргардонлик, 
турли машаққатли сафарлардан сўнг 1828 йили Бу-
хоро шаҳрига етиб келади. Унинг қадимий кентга 
келгани ҳақидаги хабар Амир Насруллохонга етиб 
боради ва шайхулислом Султонхон хизматкорлари-
ни жўнатиб, Ҳакимхон Тўрани ҳузурига таклиф эта-
ди. Қабул анча вақт давом этади. Амир унга иззат-
икром кўрсатади. Шу ерда дўстлари – шоир Ҳозиқ 
ва Султонхон билан кўришишга сазовор бўлади. 

1828 йилнинг февраль ойи охирларида Ҳакимхон 
Тўра Ўратепа вилоятига боради. Бир неча вақтдан 
кейин Шаҳрисабзга – отаси паноҳ топган кентга 
келади. Асарда саналар аниқ ёзиб борилмаганли-
ги сабабли қачон, қаерга борганлигини аниқлаш 
бироз мушкул. Тахминларга қараганда, отаси билан 
тахминан 1830-31 йилларда кўришган. Чунки ўша 
йилларда Амир Насруллохоннинг бу вилоятларга 
ҳарбий юришларидан бири юз берган эди. 

1834 йилда Ҳакимхоннинг отаси, сўнгра энг яқин 
дўсти Султонхон оламдан ўтадилар. 

Ҳакимхон қаерда бўлмасин, ҳар вақт Ватан 
соғинчи – Қўқон ёди билан яшади. Ўз юртига 
бўлган муҳаббати шу даражада эдики, кўп мамла-
катлар ҳукмдорларининг яхши амаллар эвазига шу 
давлатларда қолиш ҳақидаги таклифларини рад 
этади. 

Муҳаммад Ҳакимхон Тўранинг вафоти тахминан 
1846 йилларга тўғри келади. Унинг қариндош-
уруғларидан кўпчилиги бугунги кунда Ўзбекистон 
ва Тожикистонда истиқомат қилишмоқда.

Раҳматулло ЗИЯЕВ,
Қўқон давлат музей-қўриқхонаси филиали 

Буюк алломалар музейи мудири.

Ушбу битикни бундан салкам ўн 
йил илгари Шандун провинциясининг 
файласуф туғилган Цюйфу шаҳарчаси, 
Конфуций ёдгорлик мажмуаси, Циндаода 
– Сариқ денгиз соҳилларида юрганимда 
ён дафтаримга ёзиб қўйган эканман. 
Биласиз, Хитой Халқ Республикасининг 
Тинч океани бўйлаб қирғоқ чизиғи 
узунлиги 14500 километр бўлиб, Бохай, 
Сариқ, Шарқий Хитой ва Жанубий Хитой 
денгизлари билан чегараланган.

Бу сафар қирғоқларини Жанубий Хи-
той денгизи сувлари мангу ювиб туради-
ган Гуандунь провинциясининг Гуанч-
жоу, Шэньчжень, Чжухай шаҳарлари ва 
Макао ороли бўйлаб юрганимизда, ўша 
ёзувни такрор ўқидим. Дунёнинг шаҳар 
ва қишлоқларини, у ерда истиқомат 
қиладиган одамлар феъл-атвори, 
турмуш тарзи, маданияти ва урф-
одатларини, замон тараққиётига қўшган 
ҳиссасини кўзинг билан кўриш нақадар 
мароқли, дунёқараш ва тасаввурга 
қанчалар ижобий таъсир кўрсатишига 
яна бир карра иқрор бўлдим. 

Хитойнинг жанубида жойлашган 
Гуандунь провинцияси Гонконг ва Макао 
ороли билан чегарадош ҳудуд бўлиб, 
миллий ва халқаро савдода ғоят муҳим 
роль ўйнайди. Айтиш керакки, Тан 
сулоласи даврида (эрамизнинг 618-907 
йиллари) Гуанчжоу (Кантон) мамла-
катда биринчи порт шаҳар бўлиб, чет 
эллик савдогарлар учун қулай имкони-
ят яратилиб, иқтисодиётнинг ўсиши 
ва маданий ҳамкорлик алоқаларини 
мустаҳкамлашда алоҳида ўрин тутган.

Хитой Халқ Республикаси ташкил этил-
ган 1949 йилдан эътиборан Гуандунь се-
кин-аста янги давлатнинг саноат хабига 
айланиб борди. 1978 йилда ХХР етакчиси 
Дэн Сяопин ислоҳот ва очиқлик сиёса-
тини бошлагач, дастлабки иқтисодий 
зонага айланиб, иқтисодиётнинг кескин 
ривожи ва хорижий инвестицияларни 
фаол жалб этиш омилига айланди.

Провинциянинг Гуанчжоу, Шэньчжен, 
Дунгуан, Фошань, Чжухай, Цзянмэнь 
шаҳарлари ўзининг диққатга сазовор 
жойлари, ранг-баранг кўнгилочар тадбир 
ва байрамлари, қадимий ёдгорликлари, 
табиий, айни пайтда замонавий ланд-
шафт гўзаллиги билан дунё сайёҳларини 
ўзига мафтун этади. Фақат Гуандунда-
гина Кантон операсининг ўхшаши йўқ 
намойишларини кўришингиз мумкин ва 
бу санъат тури 2009 йилда ЮНЕСКОнинг 
номоддий маданий мерос рўйхатига 
киритилган.

Хитойча Кунг-фунинг кўплаб усул-
лари шу ердан бошланган, ҳозир ҳам 
мамлакатда ва чет эл мактабларида 
ўргатилади. Шунингдек, Гуандунь 
ўзининг ҳунармандлари, кулолла-
ри, чеварлари, ипак тайёрловчилари 
билан ҳам ном қозонган, “энг майин 
ипак” ҳозир ҳам айнан Фошанда ишлаб 
чиқарилади.

Хитой Лас-Вегаси дея ном қозонган 
Шэньчжен нафақат провинция ва мамла-
катнинг, балки планетамизнинг техно-
логия ривожланган қудратли мегаполис 
шаҳарларидан бири саналади. У юксак 
архитектураси, тематик парклари, бино 
ва иншоотларнинг дизайнерлик ечими 
билан дунё аҳлини лол этади. 

“Дунё дарчаси” деб номланган ми-
ниатюра парки шаҳарнинг шимолий 
қисмида жойлашган бўлиб, 130 хил 
миниатюрали кўринишларни намойиш 
қилади. Улар орасида Эйфель минораси, 

ИЖОДИЙ САФАР ТААССУРОТЛАРИ ТАРИХГА НАЗАР

Мафтункор 

Хитой ва дунё тарихидаги буюк файласуф, ёзувчи, мамлакатнинг биринчи фалсафа муаллими, эрамиздан аввалги 551 йиллар атрофида Цюйфу шаҳрида таваллуд топган, асл исми Кун Цю – Конфуций ушбу ҳикматли сўзни ёзиб қолдирган экан: “Одамлар сени билмасликларидан эмас, сен одамларни билмаслигингдан ташвишлан”.

Тож Маҳални кўриш мумкин. Халқаро 
кўргазмалар, дунё ошхоналари, жаҳон 
тарихидаги машҳур арбоблар сиймолари 
акс этган кўринишлар, Ниагара шарша-
раси фонида кечқурунлари фейерверк ва 
лазерли шоулар ўтказилади.

“Minsk world” паркидаги бир жиҳат 
эътиборимизни тортди. Бу ерда улкан 
авиаташувчи “Минск” кемасини кўрасиз. 
Россияда ҳисобдан чиқарилган ва Хи-
тойга келтирилган бу кема палубасида 
сайр этишингиз, капитан каютаси билан 
танишишингиз мумкин. Ҳарбий-денгиз 
муҳитини яратиш мақсадида барча 
ходимлар денгизчиларга хос формада 
юришади. Бундай парклар эса шаҳарда 
оз эмас. “Lotuk niII park”, “FoIk cuIture 
viIIage” Хитой халқ маданияти парки, 
“Бахт водийси”, “Ботаника”, “Шэньчжень 
қўлтиғи”, “Ҳайвонот боғи” ва бошқа 
ўнлаб парклар сизга олам-олам таассу-
ротлар ҳадя этади.

“Хуа Фа” қишлоқ хўжалиги корпорация-
нинг иссиқхона хўжалиги ўзининг замо-
навийлиги, барча юмушлар рақамли тех-
нология асосида бажарилиши, экинлар 
ҳосилдорлигининг юқорилиги ва сифати 
билан жаҳон иссиқхона тармоқларига 
намуна бўла олади.

– Иссиқхона хўжалигимиз мажмуаси 
15 гектар майдонни эгаллаган бўлиб, 
экинлар гидропоника усулида парва-
ришланади. Семичка, турли кўкатлар, оқ 
қулупнай, булғор қалампири, бодринг, 
помидор хитой технологияси асосида, 
автоматлаштирилган тарзда етиштири-
лади. Суғориш марказдан компьютерда 
бошқарилади, – дейди корпорациянинг 
қишлоқ хўжалиги бўйича директори 
Ду Дань. – Экинларга ёруғлик чироқлар 
ёрдамида берилади. Мамлакат иссиқхона 
тармоғида алоҳида ўрин тутадиган етак-
чи хўжаликда 140 нафар ходим ишлайди. 
Етиштирилган маҳсулот жаҳоннинг 
ўндан ортиқ мамлакатларига экспорт 
қилинади.

Дунё  бозорларида севиб харид 
қилинадиган “Черри марварид” навли 
помидор шу ерда етиштирилаётга-
нини кўрдик. Ҳосил маромига етиб 
пишган палла экан. Танаси 2 метрдан 
ортиқ ўсади, ўнлаб шохларининг ҳар 
бирида 12-14 донадан мева тугади, 
олчасимон, ўртапишар, мевасининг 
вазни 20-25 грамм тош босади, таъми 
эса оғизда қолади. Ҳосил пешма-пеш 
экспортга жўнатилмоқда. Мажмуа-
нинг бошқа қисмида экинлар кўчати 
парваришланмоқда, кейин иссиқхо- 
нанинг асосий майдонига кўчириб 
ўтқазилар экан. Дунёнинг энг 
салоҳиятли иссиқхоналарида етишти-
риладиган оқ қулупнай шу ердан жаҳон 
бозорларига йўл олади.

– Хитой – Ўзбекистон ўртасидаги 
иқтисодий, маданий-маърифий 

соҳаларда икки томонлама манфаатли 
ҳамкорлик жадал ривожланиб бора-
ётгани, Шэньчжен билан Ўзбекистон 
шаҳарларининг мустаҳкам дўстлик 
алоқалари бизни беҳад қувонтиради, 
– дейди Ўзбекистон оммавий ахборот 
воситалари ходимлари билан расмий 
қабул маросимида сўз олган шаҳар 
маъмурияти вакили Сун Жин. – Бунда 
мамлакатларимиз раҳбарларининг 
учрашувларида имзоланган келишув-
лар ва меморандумлар, тадбиркорлар 
ўртасидаги шартномалар қўл келмоқда, 
мамлакатингизга инвестиция оқимини 
кўпайтиришга хизмат қилмоқда. Биз 
бундан буён ҳам иқтисодий ва ижтимоий 
алоқаларимизни кенгайтириш тарафдо-
римиз.

Электромобиль, электроавтобус, 
электротакси, одатдагидан фарқли 
равишда бир изли темир йўлда 
ҳаракатланадиган электровагонлар 
ишлаб чиқаришда дунёда етакчи бўлган 
ВYD корпорациясининг бош штаб 
квартираси, ”Gree” маиший техника-
лар ишлаб чиқариш корпорацияси шу 
провинцияда жойлашган. Сайёҳларни 
кемасозлик, кимё саноати, электроника 
маҳсулотлари ишлаб чиқариш корхона-
лари, “Сув қушлари” парки, осмонўпар 
халқаро савдо маркази билан ўзига жалб 
этадиган Чжухай шаҳрида, Жанубий 
Хитой денгизи соҳилларида, жозибадор 
мегаполис шаҳарлар ва Макао оролида 
кўрганларимиз – ақлни шоширадиган 
мўъжизалар, материкнинг мафтункор 
табиати, худди самога қўшилиб кетган-
дек адоғи кўринмайдиган уммон таассу-
ротлари ҳали кўплаб мақолаларга мавзу 
бўлади.

Абдужалил БОБОЖОНОВ.

жозибаси
ким эди?

асрнинг биринчи ярмида яшаб ўтан тарихнавис, 
адабиётшунос, географ, саёҳатчи ва маърифат-
парвар инсон – Муҳаммад Ҳакимхон Тўранинг 
ҳаёти ва фаолияти ҳақида форс тилида ёзилган 
“Мунтаҳаб ат-таворих” номли асар Марказий 
Осиё халқлари ва қўшни давлатлар ҳақида ҳам 
маълумот берувчи муҳим манбалардан бири 
ҳисобланади. У ўз асарида демократик эътиқоди 
сабаб Қўқондан қувғин қилингани ва умрини 
сарсон-саргардонликда ўтказганлигини ёзиб 
қолдирган.  Муҳаммад Ҳакимхон Тўра таниқли 
саййидлар ва хонлар авлодига мансуб оилада 
таваллуд (1217/1802-03) топган. У Қўқон хон-
лиги асосчиси Норбўтабийга набира ва унинг 
вориси Олимхонга жиян эди. Қўқон хони Амир 
Умархоннинг ўғли Муҳаммад Алихон билан 
бирга тарбияланган. Ёшлик чоғларидаёқ рус ти-
лини мукаммал ўрганган, Россия тарихи билан 
яқиндан танишган. 

XIX

Оилавий келишмовчиликлар сабаб, фуқаролар М.Ш. ва М.Г.нинг 
15 йиллик турмушлари бузилди. Биргаликда бунёд қилинган 
уйда аёлини икки нафар фарзанди билан қолдирган эр бошқа 
турмуш қуриб, бу ердан кўчиб кетди. Сўнгра М.Ш. мазкур уйда-
ги улушини собиқ турмуш ўртоғи М.Г.дан ундириш масаласида 
судга мурожаат қилди.

Фуқаролик ишлари бўйича Фарғона  туманлараро судининг 
2024 йил 6 июлдаги қарорига асосан, М.Ш.нинг фойдасига 
қарздор М.Г.дан биргаликдаги турмушларида қурилган уйнинг 
иккидан бир қисми улуши ҳисобидан 133.405.748 сўм компенса-
ция ундириш белгиланди.

Мазкур ижро ҳужжати асосида бюронинг Фарғона туман 
бўлими қонунчилик доирасида иш юритди ва аёлдан собиқ тур-
муш ўртоғи М.Ш.га компенсация пуллари тўлиқ ундириб берил-
ди. Шу тариқа, оила ҳам, уй ҳам иккига бўлинди. 

Исломжон БОБОХОЖИЕВ,
Ўзбекистон Республикаси Бош прокуратураси ҳузуридаги 

Мажбурий ижро бюросининг Фарғона тумани бўлими 
бошлиғи ўринбосари.

Оила ҳам, уй ҳам
иккига бўлинди

ҚАЙТА ТИКЛАНУВЧИ ЭЛЕКТР ЭНЕРГИЯ
МАНБАСИ — КОНИ ФОЙДА
АЗИЗ ФАРҒОНАЛИКЛАР!
Ўзбекистон Республикаси Президентининг қарорига кўра, аҳоли хонадонларига 

қайта тикланувчи электр энергияси манбалари ўрнатилса, фуқароларга бир қатор 
имтиёз ва имкониятлар тақдим этилади.

Сиз хонадонингизда қайта тикланувчи энергияни жорий этсангиз, қуёш панеллари 
ўрнатилган ер майдони учун 3 йил давомида ер ва мулк солиғидан озод этиласиз, 
шунингдек, узлуксиз электр энергияси манбаси яратилади. Истеъмолингиздан орт-
ган 1 кВт соат электр энергиясини электр тармоқларига, яъни давлатга 1000 сўмдан 
сотишингиз мумкин.

Қуёш панелларини ўрнатиш учун сарфлаган маблағингиздан бир қисмини суб-

сидия усулида қайтариб олишингиз, маълум бир вақт ўтгандан сўнг уни даромад 
манбаига айлантириш имконияти бор.

Фуқаро ўз яшаш хонадонига қуввати 5 кВтли қуёш панелини ўрнатиш учун 
Energymarket платформаси орқали харид қилганида, қуёш панелининг нархи 25,3 
миллион сўмни ташкил этади. Аммо у сизга 18,5 миллион сўмга тушади, қолган 7,5 
миллион сўми энергия тежаш жамғармаси орқали қоплаб берилади.

Масалан, хонадоннинг ойлик истеъмоли 200 кВт соат, яъни 90 минг сўм, йиллик 
истеъмоли 2400 кВт ёки 1,1 миллион сўмни ташкил этади. Ҳисоб-китобга кўра, 
ўрнатиладиган қуёш панели ёрдамида ишлаб чиқариладиган ойлик энергия ҳажми 
720 кВт соатни, йиллик ҳажми эса 8,6 минг кВт соатни ташкил этади. Бунда хонадон-
да истеъмол қилинган электр энергиясидан ташқари, 7,5 миллион сўм даромад олиш 
мумкин. Бу ўрнатилган қуёш панели нархини 3 йилда қоплаш билан бирга, хонадо-
нингиз бепул электр энергияси билан таъминланади, демакдир. 

Мисол учун, Қўқон шаҳар, Сарбон кўчаси, 173-уйда яшовчи фуқаро Ҳаёт 
Мамасодиқов хонадонига шу йил 22 май куни 5 кВтли қуёш панели ўрнатгач, ўзи 
сарфлаган электр энергияси текинга қолиб, июнь ойининг ўзида 695 минг сўм даро-
мад олди. Бугунги кунда 1449 та тадбиркор томонидан 26360 кВт қувватга эга қуёш 
панели ўрнатилган. Уларга эҳтиёжидан орттирилган қисми учун жамият томонидан 
245 миллион сўм маблағ тўлаб берилди.

Вилоятда 2577 та конденсатор батареяси ўрнатиши лозим бўлган истеъмолчилар 
мавжуд бўлиб, шундан 1099 тасига қўйилган конденсатор батареялари ҳисобидан 
июнь ойининг ўзида 4,2 млн. кВт соат электр энергияси иқтисод қилинди.

Қувасой шаҳар, "Пакана" маҳалла фуқаролар йиғини ҳудудида жойлашган “Ак-
помук” МЧЖ қуввати 300 кВАр (17,5 млн. сўм) бўлган конденсатор ўрнатган эди. 
Масъулияти чекланган жамият конденсаторга сарфлаган маблағини 6 ойда қоплаб, 
фойда кўра бошлади. 

Бундан кўриниб турибдики, қайта тикланувчи энергия манбаси ўрнатсангиз, 
нафақат оилангизни энергия билан таъминлайсиз, балки уни давлатга сотиб, фойда 
ҳам кўрасиз. Бу билан жамиятга ҳам манфаат келтирган бўласиз.

                                             

СИЗ қУёШ ПАНЕЛЛАРИ ўРНАТДИНГИЗМИ?

Тармоқ Қуёш электр энергияси
Тармоқ (on-grid) Қуёш электр станцияси 

аккумуляторсиз ва электр тармоғи билан па-
раллел ишлайдиган тизимдир. Тармоқ Қуёш 
электр станцияси куннинг ёруғ вақтида иш-
лаб чиққан электр энергиясини тўғридан-
тўғри истеъмолчига узатади, истеъмолдан 
ортиқча электр энергиясини эса электр 
тармоғига сотиш мумкин.

Автоном Қуёш электр станцияси
Автоном Қуёш электр станциялари, бу – истеъмолчиларни 

энергия билан таъминлашда энергия йиғиш ва уни электр то-
кига айлантириш учун фойдаланиладиган мустақил тизимлар-
дир. Бундай системалар электр тармоғига уланиш имконсиз 
бўлган ҳолларда, шунингдек энергия таъминоти харажатлари-
ни камайтириш мақсадида қўлланилади.

Гибрид Қуёш электр стан-
циялари

Гибрид Қуёш электр станцияси 
тармоқ ва автоном қуёш электр 
станцияларининг мужассамлашган 
кўринишидир. Куннинг кундузги 
вақтида ишлаб чиқилган электр 
энергияси истеъмолчига узатилиб, 
ортиқча электр энергиясини эса 
электр тармоғига сотиш мумкин. 
Захира аккумулятори эса электр 
тармоғида бўладиган узилишлар 
вақтида истеъмолчиларни узлуксиз 
электр энергияси билан таъминлайди.

Аҳоли уй-жойлари 3451 та 60 000 кВт соат қувватли
Ижтимоий соҳа объектлари  1057 та 13 930 кВт соат қувватли

Тадбиркорлар бино-иншоотлари 1449 та 26 360 кВт соат қувватли

МИЖОЗЛАР ТОМОНИДАН ТАРМОҚҚА СОТИЛГАН 
ЭЛЕКТР ҚУВВАТЛАРИ ВА ТЎЛАНГАН МАБЛАҒ

Аҳоли уй-жойлари 414277 кВт соат 414 277 000 сўм
Ижтимоий соҳа бино- 

иншоотлари 173167 кВт соат 744 666 464,85 сўм

9. Белгилансинки, 2023 йил 1 апрелдан 
бошлаб:

а) умумий қуввати 100 кВтгача бўлган 
қайта тикланувчи энергия манбалари 
қурилмаларини ўрнатган жисмоний ва 
юридик шахслар ушбу қурилмалар бўйича 
мол-мулк солиғи, қурилмалар билан банд 
бўлган участкалар бўйича ер солиғи ҳамда 
юридик шахслар томонидан умумий 
тармоққа сотган электр энергияси учун 
олган фойдасидан ҳисобланадиган фойда 
солиғини тўлашдан улар фойдаланишга 
топширилган пайтдан эътиборан уч йил 
муддатга, ўрнатилаётган қуёш панеллари-
нинг қувватига нисбатан 25 фоиздан кам 
бўлмаган қувватга эга электр энергиясини 
сақлаш тизими билан ўрнатилган бўлса — 
ўн йил муддатга озод этилади:

б) 2023 йил 1 мартдан бошлаб, ягона 
электр энергетика тизимига уланиш учун 
берилган техник шартларда кўрсатилган 
қувватдан юқори бўлмаган қайта тикла-
нувчи энергия манбалари қурилмаларини 
электр тармоқларига улашда қўшимча 
техник шарт олиш талаб этилмайди.

10. Белгилансинки, тадбиркорлик субъ-
ектларига, шу жумладан хорижий инвес-
торларга:

қайта тикланувчи энергия манбаларида 
ишлаб чиқарилган электр энергиясини 

давлат органига ва (ёки) ҳудудий электр 
тармоқларига ўрнатилган тарифларда, 
бошқа истеъмолчиларга ўзаро келишил-
ган нархларда тўғридан-тўғри тузилган, 
шу жумладан узоқ муддатли шартномалар 
асосида сотишга;

бошқа шахсларга тегишли объектларда 
ижара ҳуқуқи асосида қайта тикланув-
чи энергия манбалари қурилмаларини 
ўрнатиб, ушбу қурилмаларда ишлаб 

чиқарилган электр энергиясини сотишга 
рухсат берилади.

11. Шундай тартиб ўрнатилсинки:
қайта тикланувчи энергия манбалари 

қурилмаларини ўрнатган тадбиркорлик 
субъектлари томонидан ой давомида ягона 
электр энергетика тизимига узатилган 
ва истеъмол қилинган электр энергия-
си ҳажмининг ҳисоби “Ҳудудий электр 
тармоқлари” АЖ биллинг тизимида юри-
тилиб, ой якуни билан тармоққа узатилган 
ва истеъмол қилинган электр энергияси 
ҳажми ўртасидаги тафовутга асосан ўзаро 
ҳисоб-китоб қилинади. Бунда “Ҳудудий 
электр тармоқлари” АЖ томонидан электр 
энергиясини сақлаб бериш хизмати учун 
ҳақ олинмайди.

14. “Қуёшли хонадон” дастури доирасида:
а) жисмоний шахсларга тегишли объ-

ектларда ўрнатилган қуёш панелларида 
ишлаб чиқарилган ва ўз истеъмолидан 
орттириб, ягона электр энергетика тизими-
га узатилган электр энергиясининг ҳар бир 
киловатт-соатига давлат бюджетидан 1 000 
сўмдан субсидия ажратилади. Бунда:

субсидия ҳар ой якуни билан жисмо-
ний шахслар томонидан ягона электр 
энергетика тизимига узатилган энергия 
ҳажми ва тизимдан истеъмол қилинган 

электр энергияси ҳажми 
ўртасидаги ижобий та-
фовут миқдоридан келиб 
чиқиб ҳисобланади;

субсидия тўловлари 
жисмоний шахсларнинг 
жами даромадлари тар-
кибига киритилмайди;

субсидия солиқ орган-
лари томонидан ҳар ойда 
“Soliq” мобил иловаси 
орқали ҳисобот ойидан 
кейинги ойнинг 25-са-

насига қадар фуқароларнинг банк пластик 
карталарига ўтказиб берилади.

Ўзбекистон Республикаси 
Президенти Ш.Мирзиёевнинг 2023 

йил 16 февралдаги “2023 йилда қайта 
тикланувчи энергия манбаларини ва 

энергия тежовчи технологияларни 
жорий этишни жадаллаштириш чора-

тадбирлари тўғрисида”ги 57-сонли 
қароридан кўчирма.

№ Етказиб берувчи Манзили ва 
телефони

Ташкилот раҳбари Таклифи 

1 “UZELTEXSANOAT” 
uyushmasi “SUN-
HIGHTECH” MCHJ

Тошкент шаҳар
+99895 889-07-00

Э.Т.Абдуллаев Қуёш станциялари, ON-Grid, 
HYBRID, насослар

2 “Blue carbon” MCHJ Қувасой шаҳар
+99899 367-59-46

Мўйдинжон 
Ғофуров

Қуёш панеллари, ёритиш 
ускуналари ҳамда уларни 
қувватловчи батареяларни 
ишлаб чиқариш корхонаси

3 “Bobir santexnik” 
MCHJ

Фарғона шаҳар
+99894 495-90-06

Ботир Элибоев Қуёш станциялари, ON-Grid

4 “SL-Solar energy” Фарғона шаҳар
+99888 759-40-04
+99888 956-09-96

Элмурод Абдуллаев Қуёш станциялари, ON-Grid, 
OFF Grid, HYBRID

5 “Alternativ solar 
energy”

Қўқон шаҳар
+99891 202-33-55

А.Жалилов Қуёш станциялари, ON-Grid

6 “Коммуникация строй 
монтаж” МЧЖ

Олтиариқ тумани
+99890 535-31-51

Олим 
Қулдошев

Қуёш станциялари, ON-Grid

Қуёш панеллари ҳақида эши-
тиб, уйимиз томига 150 кВтли 
қуёш панелларини ўрнатдим. 
Хонадонимизда барча турдаги 
электр жиҳозлари бор. Кон-
диционернинг ўзидан учта. 
Телевизор, электр чойнак, кир 
ювиш машинасигача ишлаб 
турибди. Бир ойда 600-700 
кВт соат электр энергия 
сарфлаймиз. Аммо ўрнатган 
қуёш панелларим қуёшдан куч 
олиб, бир ойда 5400-600 кВт 
соат электр энергияси ишлаб 
чиқаряпти. Ўзимиз сарфла-
ган электр бепул бўлиб, яна 
ортиқчасининг 1 кВт соатини 

1000 сўмдан давлатга сотяп-
ман. Ҳар ойда soliq.uz ҳисоб-
китоб қилиб, пластик картамга 
5-6 миллион сўм ўтказиб 
беряпти. Бу менга, оиламга 
кутилмаган даромад!

Шу кунларда қўшниларим 
томини ижарага олдим. 
Уларга ҳам қуёш панеллари 
ўрнатаман. Қуёш панеллари 
орқали олинган электр энер-
гияни энди қўшниларга ҳам 
сотаман.

      Нурматжон АБДУЛЛАЕВ,
Қўштепа тумани, "Шаҳар-

тепа" маҳалла фуқаролар 
йиғини, Озодлик кўчаси.

Фермер хўжалигимизда 34 гектар, асосан 
узумзор боғлар бўлиб, 2000 тонна сиғимга 
эга совуқхонамиз бор. Биз бир ойда 80,4 
минг кВт соат электр энергияси ишлатар 
ва бунинг учун 72,3 миллион сўм тўлардик. 

Хўжалигимиздаги 45 сотих бўш майдонга 
300 кВт соат қувватли қуёш фотоэлектр 
станцияси ўрнатдик.  У 45 минг кВт соат 
энергия ишлаб чиқаради. Бу билан ойига 
40,5 миллион сўм маблағим тежалди. Энди 
300 кВт соатли қуёш панелига қўшимча 
700 кВт қувватли қуёш панелларини 
ўрнатяпман. Шунда, бир ойда 105 минг кВт 
энергия (у эса 94,5 миллион сўм бўлади) 
тежалади. Йил давомида эса фермер 
хўжалигимизда 1,8 миллион кВт соат 
электр энергияси ягона тармоққа сотилиб, 
нақд 1,6 миллиард сўм даромад кўраман. 
Бу маблағ фермер хўжалигидан олаётган 
даромадимдан ҳам кўп.

Нуриддин АЛИҚУЛОВ,
Олтиариқ туманидаги “Nirt fruit”  

фермер хўжалиги раҳбари.

ҚУЁШ НУРИДАН ФОЙДА 
ОЛИШНИНГ ОДДИЙ 

АРИФМЕТИКАСИ

КУТИЛМАГАН ДАРОМАД

“ФАРҒОНА ҲУДУДИЙ ЭЛЕКТР ТАРМОҚЛАРИ КОРХОНАСИ” АЖ

ҚАЕРДАН ВА КИМДАН СОТИБ ОЛИШ МУМКИН?
ҚУЁШ ПАНЕЛЛАРИ ВА БАТАРЕЯЛАРИНИ

HYBRID

OFF-GRID

ON-GRID

ҚУЁШ ПАНЕЛЛАРИНИ ҚЎЛЛАШ ТУРЛАРИ 

БУ СИЗГА БЕРИЛГАН ИМТИЁЗЛАР:

ФАРҒОНА ВИЛОЯТИДА ЎРНАТИЛГАН 
ҚУЁШ ПАНЕЛЛАРИ:

"Фарғона ҳудудий электр тармоқлари корхонаси" АЖ 
Сиз – хонадонлар оила бошлиқлари ва ижтимоий соҳа 
раҳбарлари, изланувчан тадбиркорларни уйингиз, иш 
жойи бино-иншоотлари, ишлаб чиқариш корхоналарига 
қуёш фотоэлектр станцияларини ўрнатишга чорлайди.


